
Umsögn 
 

 

Viðtakandi:  Velferðarráð 

 

Sendandi: Starfshópur velferðarsviðs um endurskoðun reglna um stuðningsþjónustu 

 

Efni: Umsögn um tillögu fulltrúa Flokks fólksins um að starfsfólk sem sinnir þjónustu við 

eldri borgara fái aukið svigrúm og sveigjanleika til að sinna þjónustunni 

 

Á fundi velferðarráðs þann 18. nóvember 2020 var samþykkt að vísa svohljóðandi tillögu 

fulltrúa Flokks fólksins til starfshóps velferðarsviðs um endurskoðun reglna um 

stuðningsþjónustu í Reykjavík: 

 

Lagt er til að allt það færa fólk sem starfar í þessum geira fái aukinn sveigjanleika og svigrúm 

til að sinna starfi sínu með eldri borgurum. Þau störf sem hér um ræðir eru álagsstörf og launin 

eru lág. Til að geta sinnt starfi sem þessu þarf að hafa ríka þjónustulund. Fulltrúi Flokks 

fólksins vill nefna mikilvægi þess að starfsfólki sé veitt nauðsynlegt svigrúm í starfinu til að 

sinna eldri borgurum með ýmislegt sem er ekki endilega í verklýsingu. Þeir sem sinna 

þjónustunni eru jafnvel þeir einu sem sumir eldri borgarar sjá yfir daginn. Starfsfólk þarf að 

geta haft svigrúm og tíma til að hjálpa með ein og önnur erindi eins og t.d. ef hringja þarf fyrir 

eldri borgara og panta tíma hjá lækni eða annað sambærilegt. Hér er átt við að sá sem 

þjónustar gangi í verkefni sem augljóslega þarf að gera fyrir þjónustuþegann. Þetta auka 

svigrúm myndi einnig gefa nokkrar mínútur til að spjalla aðeins saman. Lagt er til að tillögunni 

verði vísað í sérstakan starfshóp til frekari úrvinnslu og að gert verði kostnaðarmat. 

 

Umsögn: 

Starfshópur velferðarsviðs um endurskoðun reglna um stuðningsþjónustu í Reykjavík vann að 

því að endurskoða reglurnar í samræmi við þær breytingar sem gerðar voru með lögum nr. 

37/2018 á lögum um félagsþjónustu sveitarfélaga nr. 40/1991 og tóku gildi í október 2018. Í 

vinnu hópsins var jafnframt tekið mið af ofangreindri tillögu. Skv. 26. gr. laganna er 

sveitarfélögum skylt að sjá um stuðningsþjónustu og í reglum Reykjavíkurborgar um 

stuðningsþjónustu byggir stuðningurinn fyrst og fremst á þeim markmiðum sem notandi setur 

sér til að ráða við daglegt líf og leitast er við að koma til móts við einstaklingsbundnar þarfir 

hvers og eins. Þjónustan tekur ætíð mið af því að heilsufar notenda getur verið mismunandi og 

vinnulag og umfang stuðnings er í samræmi við það. Notendum er veitt aðstoð og eftirlit, 

leiðbeiningar, þjálfun og stuðningur í samræmi við líkamlega, andlega og félagslega líðan 

og/eða færni þeirra.  

 



 

 

Með hliðsjón af framangreindu er ljóst að starfsfólk sem sinnir þjónustu við eldri borgara fær 

með nýjum reglum aukið svigrúm og sveigjanleika til að sinna þjónustu við eldri borgara. 


